
				এই পাতাটির মুদ্রণ সংশোধন করা প্রয়োজন। 
$ 8 Ý
তুমি রাগবিরহিতমনে প্রসন্নবুদ্ধি হইয়া ব্রহ্মচৰ্য্য অনুষ্ঠান কর ; আমি এই সকল অপসরীগণ তোমায় দান করিব। ১২১ ৷
নন্দ ভগবানের এবংবিধ বাক্যে দৃঢ়নিশ্চয় হইয়া স্বর্গাঙ্গনার প্রত্যাশায় ভগবানের বাক্য স্বীকারপূর্বক ভ্রতে মন স্থাপন করিলেন । ১২২ ৷
নন্দ সুরাঙ্গনসঙ্গমেচ্ছায় নিজদারে মন্দাদর হইলেন । মেহ গুণরূপ পণ্যের তুলাদণ্ডের হ্যায়। উহার সত্যতা নাই। ১২৩।
অহো মনুষ্যের আভ্যাসিকী প্রীতি প্রবাস দ্বারা পরিশোষিত হইয়া পূর্বসংবাস বিস্মৃত হয় এবং সহসা অন্যত্র ধাবিত হয়। ১৯৪।
প্রেম ক্ষণস্থায়ী যৌবনেই রমণীয়। পরে উহ থাকে না। উহ সত্যও নহে, চিরস্থায়ীও নহে। ১২৫ ৷
তৎপরে ভগবান ক্ষণকালমধ্যেই নন্দকে নিজ আশ্রমে লইয়া গেলেন । নন্দও তাঙ্গার বাক্যে দৃঢ়নিশ্চয় হইয়া নিয়তভাবে ব্রহ্মচৰ্য্য করিয়াছিলেন । ১২৬ ৷
নন্দ অন্য বুদ্ধি হইয়া সুন্দরীকে একেবারে ভুলিয়া গেলেন। প্রীতি ক্ষণকালেই প্রমুষিত হয় এবং গুণেও দোষ দর্শন করে । ১২৭ ৷
তৎপরে একদা নন্দ বিচরণ করিতে করিতে একস্থানে ভীষণ নরকময় কুম্ভাব্যাপ্ত ভূমি দেখিতে পাইলেন। ১২৮।
ঐ স্থান দেখিয়াই তাহার হৃৎকম্প হইল ; এবং দুঃখিত হইয়। নরকাসক্ত ব্যক্তিদিগকে এ কি, এরূপ ঘোরতর নরকের কারণ কি, এই কথা জিজ্ঞাসা করিলেন । ১২৯।
তাহারা বলিল, এই তপ্ত কুম্ভীশতব্যাপ্ত নরকভূমি স্থখানুরাগী রাজপুত্র নন্দের জন্য কল্পিত হইয়াছে। ১৩০ ৷
সে মিথ্যাব্রত আচরণ করিতেছে। এখনও তাহার বৈরাগ্য হয় নাই। সে স্বগাঙ্গনাসঙ্গমের আশায় ব্রহ্মচৰ্য্য করিতেছে । ১৩১ ৷

				 এই পাতা শেষ সম্পাদিত হয়েছে ০২:২৫টার সময়, ১১ জুলাই ২০১৮ তারিখে।

